
I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia

NEKAZARITZA SAILA

9/2025 Foru Dekretua, martxoaren 25ekoa, Foru Gobernu Kontseiluarena. Onestea Foru Go-
bernu Kontseiluaren ekainaren 13ko 30/2023 Foru Dekretuaren aldaketa, zeinaren bidez onetsi 
baitziren ur baliabideak kudeatzeko laguntzen oinarri arautzaileak eta 2025eko deialdia

Ekainaren 13ko Gobernu Kontseiluaren 30/2023 Foru Dekretuaren bidez, ur baliabideak 
kudeatzeko laguntzen oinarri arautzaileak eta 2023rako laguntzen deialdia onetsi ziren.

Kanpaina bakoitzean erabilgarri dagoen aurrekontuaren arabera ureztatzaile elkarteen be-
harrei erantzun ahal izateko, jarduketa bakoitzeko gehieneko inbertsio muga sartu ahal izatea 
proposatzen da. Era berean, inbertsioak noiz amaituko diren argitzeko, inbertsioak amaitzeko 
unea eta ordaintzeko eskaera adieraztea proposatzen da. Eskaera hori laguntzaren ebazpenean 
adierazten den data baino lehenagokoa izango da, eta dagokion urteko abenduan egingo da beti.

Bestalde, kontuan hartuta Arabako Foru Aldundiaren 2025erako gastuen aurrekontuan kre-
ditua dagoela ur baliabideak kudeatzeko laguntza horien deialdia egiteko, bidezkoa da laguntza 
horien 2025erako deialdia onestea.

Foru dekretu hau izapidetzeko, Administrazio Publikoen Administrazio Prozedura Erkidearen 
urriaren 1eko 39/2015 Legeak jasotako arautze onaren printzipioei jarraitu zaie, zeinak Arabako 
Foru Aldundiaren xedapen orokorrak egiteko prozedura onesten duen otsailaren 28ko 6/2023 Foru 
Dekretuaren 3. artikuluan ere jasota baitaude. Hala, azaldutako aurrekarietan behar bezala justi-
fikatu da arautze berri baten beharra, eta, gainera, araugintza jarduera proportzionatua da; izan 
ere, lortu nahi den helburua lortzeko ezinbesteko gutxienekora mugatzen da, hau da, ur baliabi-
deak kudeatzeko laguntzen oinarri arautzaileak eguneratzera. Horretarako, kontuan hartu dira 
Arabako Emakumeen eta Gizonen Berdintasunerako V. Foru Planaren (2022-2026) inspirazio iturri 
diren emakumeen eta gizonen arteko berdintasun printzipioak, bai eta Emakumeen eta gizonen 
berdintasunerako eta emakumeen aurkako indarkeria matxistarik gabe bizitzeko Legearen testu 
bategina onesten duen martxoaren 16ko 1/2023 Legegintza Dekretuaren edukia eta Emakume 
Nekazarien Estatutuaren urriaren 15eko 8/2015 Legea ere. Halaber, kontuan hartu dira Arabako 
Foru Aldundiko Berdintasun Zerbitzuak horri buruz egindako txostenean jasotako oharrak. Era 
berean, segurtasun juridikoaren printzipioa bermatzen da; izan ere, behar bezala justifikatuta 
dago bai antolamendu juridikoan sartzea, bai ematen duen organoa gaitzea. Gardentasun prin- 
tzipioari dagokionez, ez da urratu, entzunaldiko eta jendaurreko izapideak bete direlako legez 
ezarritako epeetan. Azkenik, eraginkortasun printzipioari dagokionez, proposatutako arautzeak, 
duen izaera dela eta, ez die herritarrei oro har administrazio karga osagarririk edo alferrikakorik 
eragiten, ezta baliabide publikoen kontsumo handiagorik ere. Sinpletasunaren eta ulergarrita-
sunaren printzipioei dagokienez, proposatutako testua modu egituratuan eta hizkera argia eta 
ulergarria erabiliz idatzi da.

Aginduzko txostenak ikusi dira, eta Nekazaritza Saileko foru diputatuak proposaturik eta 
Foru Gobernu Kontseiluak gaur egindako bilkuran gaia aztertu ondoren, hau

XEDATZEN DUT

Lehenengoa. Aldatzea Gobernu Kontseiluaren ekainaren 13ko 30/2023 Foru Dekretuaren 
eranskinaren 12.1 artikulua. Dekretu horren bidez, ur baliabideak kudeatzeko laguntzen oinarri 
arautzaileak onetsi ziren, eta jarduketa bakoitzeko gehieneko inbertsio muga sartu zen. Honela 
geratzen da idatzita:

12.1 Urtero onartuko da laguntzen deialdia, eta honako hauek jasoko ditu:

• Eskaerak aurkezteko epea eta lekua.

• Deialdia ebazteko erreserbatzen diren kredituak.

• Haztatze koefizienteak, foru dekretu honen 10. artikuluan espedienteak aukeratzeko ezarri-
tako irizpideei aplikatu ahal zaizkienak.

• Diruz lagun daitekeen inbertsioaren gehieneko zenbatekoa deialdi bakoitzean ezarriko da.

Bigarrena. Aldatzea Gobernu Kontseiluaren ekainaren 13ko 30/2023 Foru Dekretuaren erans-
kinaren 14.3 artikulua. Dekretu horren bidez, ur baliabideak kudeatzeko laguntzen oinarri arau- 
tzaileak onetsi ziren. Honela geratzen da idatzita:

Laguntzak esleitzeko ebazpenak honako hauek zehaztu beharko ditu espediente bakoitzeko: 
esleitutako dirulaguntzaren ehunekoak eta zenbatekoak, laguntza edo diruz lagundutako gastua 
zer inbertsio edo jardunetarako eman den, haren finantzaketaren jatorria, inbertsioa gauzatzeko 
eta betearazpen urte bakoitzean ordainketa eskaera aurkezteko epea; eta hala badagokio, lagun- 
tza ukatzeko arrazoia. Inbertsioak amaitu eta ordaintzeko eskatuko da laguntzaren ebazpenean 
adierazten den data baino lehen, zeina dagokion urteko azken hilabetean izango baita.

Hirugarrena. Onespena ematea, dirulaguntza horien 2025erako deialdiari. Hona hemen xehe- 
tasunak:

a) Eskaerak aurkezteko epea: 20 egun baliodun, 2025erako deialdiari dagokion foru dekretua 
ALHAOn argitaratu eta hurrengo egunetik aurrera kontatuta. Epearen azken eguna baliogabea 
bada, hurrengo egun baliodunean amaituko da.

b) Eskaerak aurkezteko modua eta lekua:

Administrazio Publikoen Administrazio Prozedura Erkidearen 39/2015 Legearen 14.2 artiku-
luan ezarritakoa betez, laguntza eskaera eta laguntza ordaintzeko eskaera telematikoki aurkeztu 
behar dira Arabako Foru Aldundiaren egoitza elektronikoko berariazko izapidearen bitartez: 
https://egoitza.araba.eus/eu/-/ayudas-gestion-recursos-hidricos.

— Dirulaguntza eskaerarekin batera aurkeztu beharreko dokumentazioa: laguntza arautzen 
duten oinarrietan ezarritakoa (12.2. artikulua).

— Eskatzaile bakoitzak gehienez bi jarduketa egin ahal izango ditu, eta haien arteko lehenta-
suna zehaztu beharko du. Eskaeran lehentasunik zehazten ez bada, lehentasunezkoa lehenengo 
eskatutakoa dela ulertuko da.

— Eskatzaile bakoitzeko diruz lagundu daitekeen gehieneko zenbatekoa 220.000,00 euro da, 
proiektuak idazteko jarduketetan izan ezik, haietan ez baita muga hori aplikatuko.

— Ordaintzeko eskaerarekin batera aurkeztu beharreko dokumentazioa: laguntza arautzen 
duten oinarrietan ezarritakoa (15. artikulua).

— Hona hemen foru dekretu honetako laguntzaren oinarri arautzaileen 10. artikuluan eza-
rritako hautaketa irizpideei aplikatzekoak zaizkien haztapen koefizienteak:

IRIZPIDEA HAZTAPEN 
KOEFIZIENTEA

Ura aurreztea edota uraren erabileraren eraginkortasuna hobetzea 2

Azalera 1

Modernizatzearen/hobetzearen maila ureztatzaile elkartean 1

Ingurumenari egiten zaion ekarpena – helburuak 1

https://egoitza.araba.eus/eu/-/ayudas-gestion-recursos-hidricos

— Kreditu erreserba: Arabako Foru Aldundiaren 2025erako gastuen aurrekontuko 40101. 
G/452400/78100404 “Ureztatzeak modernizatzea” partidaren kontura, urteka honela banatuta:

– 2025: 250.000,00 euro.

– 2026: 500.000,00 euro.

Kreditu horiek zenbateko gehigarriekin handitu ahal izango dira, Arabako Lurralde Histori-
koko Dirulaguntzen urriaren 19ko 11/2016 Foru Arauak 21. artikuluan ezarritako mugen barruan, 
baita aurrekontu partidan edozein arrazoirengatik gerta litekeen kreditu gehikuntzaren bidez 
ere. Zenbateko gehigarri horiek neurri bakoitzean hasieran erreserbatutako kredituaren ehuneko 
ehunekoak izan daitezke gehienez ere.

Laugarrena. Nekazaritza Saileko foru diputatuari ahalmena ematea foru dekretu hau garatu 
eta aplikatzeko beharrezkoak diren xedapenak eman ditzan.

Azken xedapena. ALHAOn argitaratu eta hurrengo egunean jarriko da indarrean foru dekretu 
hau.

Vitoria-Gasteiz, 2025eko martxoaren 25a

Diputatu nagusia
RAMIRO GONZÁLEZ VICENTE

Nekazaritza Saileko foru diputatua
NOEMÍ AGUIRRE QUINTANA

Nekazaritza zuzendaria
DAVID FERNÁNDEZ SARABIA

